
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՀՆԴԿԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ §ՀԱՅ -ՀՆԴԿԱԿԱՆ ՏԵՂԵԿԱՏՎԱԿԱՆ ԵՎ ՀԵՌԱՀԱՂՈՐԴԱԿՑՄԱՆ ՏԵԽՆՈԼՈԳԻԱՆԵՐԻ ՈՒՍՈՒՄՆԱԿԱՆ ԿԵՆՏՐՈՆ ՀԻՄՆԵԼՈՒ ՄԱՍԻՆ¦ ՓՈԽԸՄԲՌՆՄԱՆ ՀՈՒՇԱԳՐՈՎ ՆԱԽԱՏԵՍՎԱԾ  ԾՐԱԳՐԻ ՇՐՋԱՆԱԿՈՒՄ ԱՊՐԱՆՔՆԵՐԻ ՄԱՏԱԿԱՐԱՄԱՆ, ԱՇԽԱՏԱՆՔՆԵՐԻ ԿԱՏԱՐՄԱՆ ԵՎ ԾԱՌԱՅՈՒԹՅՈՒՆՆԵՐԻ ՄԱՏՈՒՑՄԱՆ ՄԱՍԻՆ
Հայաuտանի Հանրապետության կառավարության և Հնդկաuտանի Հանրապետության կառավարության միջև 2009 թվականի հունիuի 26-ին Երևանում uտորագրված §Հայ-հնդկական տեղեկատվական և հեռահաղորդակցման տեխնոլոգիաների ուuումնական կենտրոն հիմնելու մաuին¦ փոխըմբռնման հուշագրի 2-րդ հոդվածի 1-ին և 6-րդ կետերի համապատասխան` Հայաստանի Հանրապետության կառավարությունը  ո ր ո շ ու մ   է.

1.
Հայաuտանի Հանրապետության կառավարության և Հնդկաuտանի Հանրապետության կառավարության միջև 2009 թվականի հունիuի 26-ին Երևանում uտորագրված §Հայ-հնդկական տեղեկատվական և հեռահաղորդակցման տեխնոլոգիաների ուuումնական կենտրոն հիմնելու մաuին¦ փոխըմբռնման հուշագրով (այսուհետ` Հուշագիր) նախատեսված ծրագրի շրջանակում ապրանքների մատակարարման, աշխատանքների կատարման և ծառայությունների մատուցման նկատմամբ կիրառել Հայաստանի Հանրապետության օրենսդրության համաձայն հաշվարկվող և վճարման ենթակա մաքսատուրքերից, բոլոր հարկերից և այլ ֆինանսական գանձումներից ազատման տարբերակը:

2. Հայաստանի Հանրապետության ֆինանսների նախարարին և Հայաստանի Հանրապետության կառավարությանն առընթեր պետական եկամուտների կոմիտեի նախագահին` 15 օրվա ընթացքում համատեղ մշակել և ներկայացնել Հայաստանի Հանրապետության կառավարության հաստատմանը սույն որոշման 1-ին կետով նախատեսված Հայաստանի Հանրապետության օրենսդրության համաձայն հաշվարկվող և վճարման ենթակա մաքսատուրքերից, բոլոր հարկերից և այլ ֆինանսական գանձումներից ազատումների իրականացման համար անհրաժեշտ Հայաստանի Հանրապետության կառավարության որոշման նախագիծը, որով կսահմանվեն Հուշագրով նախա​տես​ված` Հայաստանում տե​ղեկա​տվա​կան և հեռահա​ղոր​դակց​ման տեխնոլոգիաների հայ-հնդ​կա​կան ուսումնական կենտ​րոն հիմ​նե​լու նպա​տա​կով իրա​կա​նացվող գործառույթների շր​ջա​նակներում հարկային և մաքսային ար​տո​նու​թ​յուն​ներից օգտվողների շր​ջա​նակ​նե​րը, ինչպես նաև արտո​նու​թ​յուն​նե​րի կի​րառ​ման մե​խա​նիզմ​նե​րը:
3. Սահմանել, որ Հուշագրով նախատեսված ծրագրի շրջանակում մատակարարվող ապրանքների ստացման, աշխատանքների կատարման և ծառայությունների մատուցման ընթացքում Հայաստանի Հանրապետության անունից հանդես է գալիս Հուշագրով որպես իրականացնող գործակալություն նշանակված §Ձեռնարկությունների ինկուբատոր¦ հիմնադրամը:
4.
Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

ՀԻՄՆԱՎՈՐՈՒՄ
§ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՀՆԴԿԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ §ՀԱՅ -ՀՆԴԿԱԿԱՆ ՏԵՂԵԿԱՏՎԱԿԱՆ ԵՎ ՀԵՌԱՀԱՂՈՐԴԱԿՑՄԱՆ ՏԵԽՆՈԼՈԳԻԱՆԵՐԻ ՈՒՍՈՒՄՆԱԿԱՆ ԿԵՆՏՐՈՆ ՀԻՄՆԵԼՈՒ ՄԱՍԻՆ¦ ՓՈԽԸՄԲՌՆՄԱՆ ՀՈՒՇԱԳՐՈՎ ՆԱԽԱՏԵՍՎԱԾ  ԾՐԱԳՐԻ ՇՐՋԱՆԱԿՈՒՄ ԱՊՐԱՆՔՆԵՐԻ ՄԱՏԱԿԱՐԱՄԱՆ, ԱՇԽԱՏԱՆՔՆԵՐԻ ԿԱՏԱՐՄԱՆ ԵՎ ԾԱՌԱՅՈՒԹՅՈՒՆՆԵՐԻ ՄԱՏՈՒՑՄԱՆ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ 
Իրավական ակտի անհրաժեշտությունը (նպատակը)

§Հայաստանի Հանրապետության կառավարության և Հնդկաստանի Հանրապետության կառավարության միջև §Հայ-հնդկական ուսումնական կենտրոն հիմնելու մասին¦ փոխըմբռնման հուշագրով նախատեսված ծրագրի շրջանակում ապրանքների մատակարարման, աշխատանքների կատարման և ծառայությունների մատուցման մասին¦ Հայաստանի Հանրապետության կառավարության որոշման մշակման հիմք է հանդիսացել Հայաստանի Հանրապետության կառավարության և Հնդկաստանի Հանրապետության կառավարության միջև ստորագրված Հայաստանում տեղեկատվական և հեռահաղորդակցման տեխնոլոգիաների հայ-հնդկական ուսումնական կենտրոն հիմնելու վերաբերյալ փոխըմբռնման հուշագիրը: 

Կարգավորման հարաբերությունների ներկա վիճակը և առկա խնդիրները
2009թ. հուլիսի 26-ին փոխըմբռնման հուշագիր է ստորագրվել Հայաստանի Հանրապետության կառավարության և Հնդկաստանի Հանրապետության կառավարության միջև` Հայաստանում տեղեկատվական և հեռահաղորդակցման տեխնոլոգիաների հայ-հնդկական ուսումնական կենտրոն հիմնելու վերաբերյալ: 2009թ. նոյեմբերի 16-ին հուշագիրը սահմանված կարգով վավերացվել է ՀՀ Ազգային Ժողովի կողմից:
Կենտրոնի ստեղծման հիմնական նպատակն է իրականացնել համատեղ կրթական և գիտա-հետազոտական ծրագրեր, պատրաստել համաշխարհային մակարդակի բարձրակարգ ՏՀՏ մասնագետներ` հայակական շուկայում ներդրումներ ներգրավելու և արտահանումների միջոցով շուկայի հասույթը մեծացնելու նպատակով, ձևավորել գիտական աշխատողների համատեղ թիմեր, կազմակերպել մասնագետների և հետազոտողների փոխանակման ծրագրեր: 
Նման միջազգային մակարդակի կրթական հաստատության առկայությունը Հայաստանում եզակի հնարավորություն է ստեղծում ՏՀՏ ոլորտի, և հատկապես ԵՊՀ-ի գիտադասախոսական անձնակազմի և ուսանողների համար` առաջադեմ տեխնոլոգիաներին ծանոթանալու, նորագույն գիտելիքներ և հմտություններ ձեռք բերելու և փորձի փոխանակման համար: Կենտրոնի արդյունավետ գործունեությունը մեծապես կնպաստի նաև Հայաստանի դիրքավորմանը որպես տարածաշրջանի ՏՀՏ գիտա-հետազոտական և կրթական առաջատար կենտրոն:
Համաձայն Հուշագրի Հնդկաստանի կառավարությունը Կենտրոնի համար տրամադրում է համակարգչային և ցանցային սարքավորումներ, ուսումնական նյութեր, կազմակերպում հայ դասախոսների վերապատրաստում Հնդկաստանում և հնդիկ մասնագետների այցելություն Հայաստան, աջակցում համատեղ հետազոտական ծրագրերի և այլ միջոցառումների իրականցմանը` 2 մլն. ամերիկյան դոլար ընդհանուր արժեքով:
ՀՀ կառավարությունը համաձայն հուշագրի 2-րդ հոդվածի 6-րդ կետի ստանձնել է պարտավորություն ծրագրի շրջանակում նախատեսված ապրանքները և ծառայություններն ազատել մաքսատուրքերից, ներքին հարկերից և այլ ֆինանսական գանձումներից կամ ծածկել դրանց հետ կապված Հայաստանում առաջացող բոլոր ծախսերը, ուստի նկատի ունենալով, որ 2010 թվականի տարեկան բյուջեով նման ծախսեր նախատեսված չեն առաջարկվում է կիրառել ազատման տարբերակը:
Միաժամանակ հարկ է նշել, որ մինչև օրս Ծրագրի շրջանակում իրականացվել են մի շարք աշխատանքներ, մասնավորապես` 
- 2009թ. դեկտեմբերին տեղի ունեցավ Հնդկաստանի պատվիրակության առաջին այցը Հայաստան, որի շրջանակում քննարկվել և ամփոփվել են ծրագրի մանրամասները, 
- իրականացվել է ծրագրի շահառուների սեմինար-խորհրդատվություն հայ և հնդիկ մասնագետների մասնակցությամբ, 
- հնդկական գործընկերների հետ համատեղ ընտրվել է կենտրոնի տարածքը` Երևանի պետական համալսարանում` Մաթեմատիկայի և մեխանիկայի ֆակուլտետի մասնաշենքում, 
- ՀՀ պետական բյուջեից հատկացված միջոցների հաշվին մշակվել է կենտրոնի շինարարական աշխատանքների նախագիծը (ընդհանուրը 4.000.000 (չորս միլիոն) ՀՀ դրամ արժեքով), 
- հնդիկ գործընկերների կողմից հայտարարվել և ամփոփվել են կենտրոնի ուսումնական նյութերի, համակարգչային սարքավորումների և ցանցի տեղադրման մրցույթները, ոսումնական նյութերը արդեն ներմուծվել են Հայաստան, համակարգչային սարքավորումները կառաքվեն 2010թ. նոյեմբեր-դեկտեմբեր ամիսներին, 
- իրականացվում է Կենտրոնի դասախոսական անձնակազմի վերապատրաստումը Հնդկաստանում (առաջին խումբն (երեք հոգի) արդեն վերադարձել է, իսկ երկրորդ խումբը (հինգ հոգի) ներկայումս գտնվում է Հնդկաստանում): 

Առկա խնդիրների առաջարկվող լուծումները

Հուշագրով ՀՀ կառավարությունը ստանձնել է պարտավորություն ծրագրի շրջանակում նախատեսված ապրանքները և ծառայություններն ազատել մաքսատուրքերից, ներքին հարկերից և այլ ֆինանսական գանձումներից կամ ծածկել դրանց հետ կապված Հայաստանում առաջացող բոլոր ծախսերը: Ի նկատի ունենալով այն, որ 2010 թվականի տարեկան բյուջեով նման ծախսեր նախատեսված չեն, առաջարկվում է կիրառել մաքսատուրքերից, ներքին հարկերից և այլ ֆինանսական գանձումներից ազատման տարբերակը: Այս խնդրի կարգավորման համար առաջարկվում է ՀՀ ֆինանսների նախարարությանը և ՀՀ ԿԱ պետական եկամուտների ծառայությանը հանձնարարել մշակել Հայաստանի Հանրապետության օրենսդրության համաձայն հաշվարկվող և վճարման ենթակա մաքսատուրքերից, բոլոր հարկերից և այլ ֆինանսական գանձումներից ազատումների իրականացման համար անհրաժեշտ ընթացակարգ:

Իրավական ակտի կիրարկման դեպքում ակնկալվող արդյունքը
Իրավական ակտի կիրարկման դեպքում նախատեսվում է սահմանել Հուշագրով նախա​տես​ված` Հայաստանում տե​ղեկա​տվա​կան և հեռահա​ղոր​դակց​ման տեխնոլոգիաների հայ-հնդ​կա​կան ուսումնական կենտ​րոն հիմ​նե​լու նպա​տա​կով իրա​կա​նացվող գործառույթների շր​ջա​նակներում հարկային և մաքսային ար​տո​նու​թ​յուն​ներից օգտվողների շր​ջա​նակ​նե​րը, ինչպես նաև արտո​նու​թ​յուն​նե​րի կի​րառ​ման մե​խա​նիզմ​նե​րը, որի արդյունքում “Հայ-հնդկական տեղեկատվական և հեռահաղորդակցման տեխնոլոգիաների ուuումնական կենտրոն հիմնելու մաuին” փոխըմբռնման հուշագրով նախատեսված ծրագրի շրջանակում ապրանքների մատակարարումը, աշխատանքների կատարումը և ծառայությունների մատուցումը կազատվեն Հայաստանի Հանրապետության օրենսդրության համաձայն հաշվարկվող և վճարման ենթակա մաքսատուրքերից, բոլոր հարկերից և այլ ֆինանսական գանձումներից:
Սույն որոշման նախագիծը մշակվել է` հիմք ընդունելով §Իրավական ակտերի մասին¦ ՀՀ օրենքը և 2009թ. հուլիսի 26-ին Հայաստանի Հանրապետության կառավարության և Հնդկաստանի Հանրապետության կառավարության միջև ստորագրված Հայաստանում տեղեկատվական և հեռահաղորդակցման տեխնոլոգիաների հայ-հնդկական ուսումնական կենտրոն հիմնելու վերաբերյալ փոխըմբռնման հուշագիրը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                  
  ՆԵՐՍԵՍ ԵՐԻՑՅԱՆ

ՀԻՄՆԱՎՈՐՈՒՄ 

ՀՀ ԿԱՌԱՎԱՐՈՒԹՅԱՆ 2010Թ. ՀՈԿՏԵՄԲԵՐԻ 28-Ի ՆԻՍՏԻ N42 ԱՐՁԱՆԱԳՐԱՅԻՆ ՈՐՈՇՄԱՄԲ ՀԱՎԱՆՈՒԹՅԱՆ ԱՐԺԱՆԱՑԱԾ ՈՒՂԵՑՈՒՅՑՈՎ ՆԱԽԱՏԵՍՎԱԾ ՈՐՈՇ ԿԵՏԵՐ ԿԱՄ ԵՆԹԱԿԵՏԵՐ ՉԼՐԱՑՆԵԼՈՒ ՎԵՐԱԲԵՐՅԱԼ
1. Չի լրացվել իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի սահմանված ձևաչափը, քանի որ Հայաստանի Հանրապետության կառավարության որոշման ընդունելու կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

2. Չի լրացվել իրավական ակտի նախագծմանը և քննարկմանը հասարակության մասնակցության մասին տեղեկանքի սահմանված ձևաչափը, քանի որ իրավական ակտի նախագծմանը և քննարկմանը հասարակության մասնակցություն չի եղել:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                      

       
  ՆԵՐՍԵՍ ԵՐԻՑՅԱՆ

ՏԵՂԵԿԱՆՔ
§ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՀՆԴԿԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ §ՀԱՅ -ՀՆԴԿԱԿԱՆ ՏԵՂԵԿԱՏՎԱԿԱՆ ԵՎ ՀԵՌԱՀԱՂՈՐԴԱԿՑՄԱՆ ՏԵԽՆՈԼՈԳԻԱՆԵՐԻ ՈՒՍՈՒՄՆԱԿԱՆ ԿԵՆՏՐՈՆ ՀԻՄՆԵԼՈՒ ՄԱՍԻՆ¦ ՓՈԽԸՄԲՌՆՄԱՆ ՀՈՒՇԱԳՐՈՎ ՆԱԽԱՏԵՍՎԱԾ  ԾՐԱԳՐԻ ՇՐՋԱՆԱԿՈՒՄ ԱՊՐԱՆՔՆԵՐԻ ՄԱՏԱԿԱՐԱՄԱՆ, ԱՇԽԱՏԱՆՔՆԵՐԻ ԿԱՏԱՐՄԱՆ ԵՎ ԾԱՌԱՅՈՒԹՅՈՒՆՆԵՐԻ ՄԱՏՈՒՑՄԱՆ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Չի առաջացնում:



	2
	Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է



	3
	Այլ տեղեկություններ (եթե այդպիսիք առկա են)

	
	Չկան:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                           
 ՆԵՐՍԵՍ ԵՐԻՑՅԱՆ

